
TRABOUNAN DI MANTENSHON RIBA SCHUBAPPELWEG TA KUMINSÁ

DJALUNA 6 ÒKTOBER 2014

Willemstad – Minister Balborda huntu ku Servisio pa Obra Públiko ta informá 
komunidat ku djaluna 6 òktober 2014 ta bai kuminsá ku trabounan di mantenshon 
riba Schubappelweg.

E trabounan lo konsistí di drecha fundeshi di e kaminda i pone un kapa nobo di 
asfaltá i drecha e alseranan. E trabounan aki ta plania pa dura un promedio di 12 
siman.

Den kuadro di e trabounan aki, Servisio pa Obra Públiko ta traha huntu ku 
Departamentu di Tráfiko di Kuerpo Polisial di Kòrsou pa desviá tráfiko. Usuarionan 
di kareteranan ariba menshoná por hasi uso di e kaya alternativo manera e 
bòrchinan ta indiká. 

Minister Balborda i Servisio pa Obra Públiko ta gradisí tur habitante i usuario di e 
kareteranan aki adelantá pa nan komprenshon i koperashon durante ehekushon di e 
trabounan aki. Esakinan sigur ta na benefisio di primariamente e habitantenan, 
usuarionan i pueblo di Kòrsou en general.

